
Main Street Pharmacy (612) 555-1234
1200 Main Street North, Minneapolis, MN

Dr. R. Wilson
Rx No: 300443                                                           01/04/2005

JOHN JOHNSON                  

Dose: TAKE ONE TABLET BY MOUTH,  DAILY.

Zocor Tabs Mfg  Merck

Qty: 30           
REFILLS: 3    BEFORE 12/08/05

Cov Ntawv Uas Lo Rau lub Hwj Tshuaj uas tus Kws Kho Mob Sau
Es Thiaj Li Yuav Tau

Naj npawb 1 yog lub npe, chaw nyob thiab xov tooj rau lub tsev tshuaj uas tau
ntim cov tshuaj rau hauv lub hwj no. Lub hwj tshuaj no yog lub "Tsev Tshuaj
Main Street" muab.

Naj npawb 2 yog tus kws kho mob lub npe. Kws Kho Mob R. Wilson tau sau
daim ntawv yuav yam tshuaj no.

Naj npawb 3 yog tus naj npawb rau lub hwj tshuaj, nws pib nrog cov tsiaj
ntawv "Rx" los sis "No". Tus naj npawb rau lub hwj tshuaj no yog 300443.

Naj npawb 4 yog tus neeg mob lub npe. Yam tshuaj no yog rau John Johnson.
Lwm tus neeg yuav tsum tsis txhob noj yam tshuaj no.

Naj npawb 5 qhia seb yuav tau no tshuaj ntau npaum li cas thiab yuav tsum noj
thaum twg. Tej zaum yuav sau li no tom qab lo lus "Dose". John yuav tsum noj 1
lub tshuaj ib hnub ib zaug.

Thaum koj mus ntsib ib tug kws kho mob, mus kuaj ib ce, los sis vim koj muaj
mob, tej zaum tus kws kho mob yuav txiav txim siab hais tias koj yuav tsum tau
cov tshuaj uas nws sau ntawv es thiaj li yuav tau.

Daim ntawv lo rau lub hwj tshuaj uas tus kws kho mob sau rau koj muaj tej xov
xwm tseem ceeb. Tej daim ntawv lo no nyias sau raws li nyias daim.

Hmong



Naj npawb 6 yog lub npe rau yam tshuaj no, thiab lub npe ntawm lub tsev lag
luam uas tau ua cov tshuaj no. Yam tshuaj no hu ua "Zocor," thiab Merck yog
lub tsev lag luam uas tau ua cov tshuaj no.

Naj npawb 7 qhia seb muaj pes tsawg lub tshuaj nyob rau hauv hwj tshuaj. Tej
zaum yuav sau hais tias "Qty" los sis lo lus "Quantity" uas txhais tau tias "pes
tsawg lub." Lub hwj tshuaj no muaj 30 lub tshuaj nyob hauv.

Naj npawb 8 qhia saib koj yuav mus nqa tau tshuaj pes tsawg zaus ntxiv.
Thaum koj mus nqa tsis tau ib hwj tshuaj ntxiv lawm, koj yuav pom tias tus naj
npawb no yog "0."

Naj npawb 9 qhia seb daim ntawv sau yuav tshuaj tas kas nuv rau hnub twg.
Tej zaum yuav sau li no tom qab lo lus "refill before" uas txhais tau hais tias "rov
qab mus nqa ua ntej," los sis tom qab cov tsiaj ntawv "Exp." Nov yog hnub
kawg uas lub tsev tshuaj yuav muab tau cov tshuaj ntxiv.

Yog xav paub ntxiv txog cov tshuaj OTC thov saib Cov Ntawv Lo Rau Ntawm 
Cov Hwj Tshuaj OTC.

Yog xav paub ntxiv txog cov ntawv ceeb toom thov saib Cov Ntawv Ceeb Toom.

Yog xav paub ntxiv txog tej kev phiv los sis fab tshuaj thov saib Tej Kev Phiv Los Sis Fab.

